
Rezime/Abstract

Porodica je primarni kontekst razvoja pojedinca. U porodici se uče prve vještine i usvaja stil komuniciranja sa drugima.
Odgojno funkcionalne porodice specifične su po odgojnoj klimi koja afirmiše razvoj svih djetetovih potencijala. Takve
porodice karakteriše otvorenost prema širem socijalnom kontekstu na način da svi pozitivni uticaji iz sredine imaju
mogućnost ulaska u porodicu, dok se negativnim uticajima ne omogućava prodiranje u porodični sistem. Također, odgojno
funkcionalnim porodicama svojstveno je postojanje jasnih granica između porodičnih susbsistema, zatim spremnost da se
dinamički ponašaju, kvalitetna komunikacija, te konstruktivni načini za ostvarivanje porodičnih ciljeva. Odsustvo ovih
karakteristika rezultira pojavom različitih oblika disfunkcionalnog ponašanja u porodici, prvenstveno nasilja. U ovom radu
istraživački interes usmjeren je na istraživanje osnovnih odrednica pedagoškog razumijevanja nasilja u porodici. Uzorak
istraživanja činile su žrtve nasilja u porodici sa područja Tuzlanskog kantona. Primjenom polustrukturiranog intervjua, te
analizom dokumentacije, prikupljeni su kvalitativni podaci o nasilju u porodici. Nakon analize podataka došlo se do
zaključaka da su zajedničke karakteristike porodica u kojima je zastupljeno nasilje sljedeće:previše čvrst sigurnosni obruč
u odnosu na širi socijalni kontekst, nepostojanje jasno izdiferenciranih granica između porodičnih subsistema i dijelova,
nemogućnost dinamičkog ponašanja, nasilna i formalna komunikacija, te odsustvo usmjerenosti članova porodice prema
postavljanju i ostvarivanju zajedničkih ciljeva. Navedeni pokazatelji impliciraju da je jačanje odgojne funkcionalnosti
porodice temeljni način preveniranja nasilja u porodici.

